
GOUVÈNÈ CUOMO ANONSE REPRESYON NAN TOUT ETA SOU CHOFÈ KI DISTRÈ AK AFEBLI KAP 

KONDWI PANDAN WIKENN JOU MEMORIAL LA 

 

Gouvènè Andrew M. Cuomo te anonse ke lapolis eta ak ajan lokal kap fè respekte lalwa yo pral ogmante 

patwouy pou konbat chofè ki distrè ak afebli kap kondwi pandan wikenn jou memoryal soti nan 

vandredi, 23 me pou rive lendi 26 me.  

 

“Jou memoryal se youn nan jou ferye ki gen plis anbouteyaj nan vwayaj pandan ane a – e lapolis Eta pral 

deyò pou diminye sou chofè ki distrè ak afebli kap kondwi pandan tout wikenn lan,”Gouvènè Cuomo te 

deklare. “Kondwi sou enfliyans oswa pandan ou distrè se yon menas pou lavi e li pa pral tolere nan Eta 

New York. Mwen ankouraje tout otomobilis yo pou egzèse prekosyon e pou yo toujou kondwi de fason 

responsab.”  

 

“Nan jou Memoryal sa nou onore fi ak gason brav yo ki te mouri nan sèvis pou peyi nou an e nou sonje 

sakrifis yo te fè pou nou tout,” te deklare Sipè-entandan Lapolis Eta New York Joseph A. D’Amico. “Kòm 

wap fè plan pou wikenn konje sa a nou vle raple tout otomobilis yo pou itilize bon jijman, rive nan 

destinasyon w lan san danje lè w byen boukle, kondwi avèk tèt ou anplas, epi depoze aparèy elektwonik 

ou yo. Lapolis Eta New York pral vizib anpil pandan tout wikenn lan kòm yon pati nan diminye Stop DWI 

nou an. Tanpri fè li san danje.” 

 

Pwojè konstriksyon nan wout Eta New York yo pral sispann pou wikenn konje a nan diferan lè kòmanse 

nan apremidi jedi, 22 me. Yo te akòde egzansyon a plizyè pwojè toupatou nan eta pandan lè nan lannwit 

lè li pa p deranje sikilasyon an. 

Tankou tout gwo wikenn konje, yo ankouraje otomobilis yo pou pèmèt lè vwayaj siplemantè pandan 

wikenn sa a ak pou planifye vwayaj yo komsadwa. 

 

“Pandan nap sonje fi ak gason yo ki te peye sakrifis final la nan defans peyi nou an, nou ta renmen 

ankouraje otomobilis yo pou pran anpil prekosyon pandan yap vwayaje semèn sa a e pou yo toujou 

chwazi chofè ki gen tèt yo anplas,”ki te deklare Direktè Egzekitif Otorite Thruway Thomas J. Madison. 

“Keseswa li se ‘Text Stops’ oswa TRANSalerts, Thruway a gen yon kantite resous disponib ke nou espere 

ke kliyan nou yo pran avantaj pou ede evite nenpòt trajedi ki evitab.” 



Haitian Creole 

 

“Sikilasyon sou wout Eta New York yo pral ogmante grandman wikenn sa a e nou vini ansanm pou sonje 

moun sa yo ki te bay lavi yo pou peyi nou an,”te deklare Komisyonè Depatman Transpòtasyon Eta New 

York Joan McDonald. “Mwen ankouraje otomobilis yo pou verifye kondisyon trafik la atravè 511NY 

anvan yo vwayaje e pou yo gen pasyans ak respè sou wout yo kidonk tout moun ka rive nan destinasyon 

yo ak lakay yo ankò san danje.” 

 

Anplis, tablo mesaj ki toupatou nan eta pral fè otomobilis yo sonje pou boukle yo kòm yon pati nan 

kanpay 14-jou nan tout eta “Buckle Up New York” ki vize pou diminye sou chofè ak pasaje ki pa mete 

senti sekirite yo. 

